
Á Á pavamānasūktam Á Á
hira॑ṇyavarṇā॒ḥ śuca॑yaḥ pāva॒kā yāsu॑
jā॒taḥ ka॒śyapō॒ yāsvindra॑ḥ Á

a॒gniṃ yā garbha॑ṃ dadhi॒rē virū॑pā॒stā na॒
āpa॒śśagg syō॒nā bha॑vantu Á Á

yāsā॒ġ॒ rājā॒ varu॑ṇō॒ yāti॒ madhyē॑
satyānṛ॒tē a॑va॒paśya॒ṃ janā॑nām Á

ma॒dhu॒ścuta॒śśuca॑yō॒ yāḥ pā॑va॒kāstā na॒
āpa॒śśagg syō॒nā bha॑vantu Á Á

yāsāṃ dē॒vā di॒vi kṛ॒ṇvanti॑ bha॒kṣaṃ yā
a॒ntari॑kṣē bahu॒dhā bhava॑nti Á

yāḥ pṛ॑thi॒vīṃ paya॑sō॒ndanti॑ śu॒krāstā na॒
āpa॒śśagg syō॒nā bha॑vantu Á Á

śi॒vēna॑ mā॒ cakṣu॑ṣā paśyatā’’paśśi॒vayā॑
ta॒nuvōpa॑ spṛśata॒ tvaca॑ṃ mē Á

sarvāġ॑ a॒gnīġ ra॑psu॒ṣadō॑ huvē vō॒ mayi॒
varcō॒ bala॒mōjō॒ nidha॑tta Á Á

pavamānasūktam

pava॑māna॒ssuva॒rjana॑ḥ Á
pa॒vitrē॑ṇa॒ vica॑ŗṣaṇiḥ Á
yaḥ pōtā॒ sa pu॑nātu mā Á Á
pu॒nantu॑ mā dēvaja॒nāḥ Á
pu॒nantu॒ mana॑vō dhi॒yā Á
pu॒nantu॒ viśva॑ ā॒yava॑ḥ Á Á
jāta॑vēdaḥ pa॒vitra॑vat Á
pa॒vitrē॑ṇa punāhi mā Á
śu॒krēṇa॑ dēva॒dīdya॑t Á
agnē॒ kratvā॒ kratū॒ġ॒ ranu॑ Á Á
yattē॑ pa॒vitra॑ma॒rciṣi॑ Á
agnē॒ vita॑tamanta॒rā Á
brahma॒ tēna॑ punīmahē Á Á
u॒bhābhyāṃ dēvasavitaḥ Á
pa॒vitrē॑ṇa sa॒vēna॑ ca Á
i॒daṃ brahma॑ punīmahē Á Á
vai॒śva॒dē॒vī pu॑na॒tī dē॒vyāgāt Á
yasyai॑ ba॒hvīsta॒nuvō॑ vī॒tapṛ॑ṣṭhāḥ Á

pavamānasūktam

tayā॒ mada॑ntaḥ sadha॒mādyē॑ṣu Á
va॒yagg syā॑ma॒ pata॑yō rayī॒ṇām Á Á
vai॒śvā॒na॒rō ra॒śmibhi॑rmā punātu Á
vāta॑ḥ prā॒ṇēnē॑ṣi॒rō ma॑yō॒ bhūḥ Á
dyāvā॑pṛthi॒vī paya॑sā॒ payō॑bhiḥ Á
ṛ॒tāva॑rī ya॒jñiyē॑ mā punītām Á Á
bṛ॒hadbhi॑ḥ savita॒stṛbhi॑ḥ Á
vaŗṣi॑ṣṭhairdēva॒manma॑bhiḥ Á
agnē॒ dakṣaiḥ punāhi mā Á Á
yēna॑ dē॒vā apu॑nata Á
yēnāpō॑ di॒vyaṅkaśa॑ḥ Á
tēna॑ di॒vyēna॒ brahma॑ṇā Á
i॒daṃ brahma॑ punīmahē Á Á
yaḥ pā॑vamā॒nīra॒ddhyēti॑ Á
ṛṣi॑bhi॒ssaṃbhṛ॑ta॒ġ॒ rasam Á
sarva॒ġ॒ sa pū॒tama॑śnāti Á
sva॒di॒taṃ mā॑ta॒riśva॑nā Á Á
pā॒va॒mā॒nīryō a॒dhyēti॑ Á
ṛṣi॑bhi॒ssaṃbhṛ॑ta॒ġ॒ rasam Á

pavamānasūktam

tasmai॒ sara॑svatī duhē Á
kṣī॒raġ sa॒rpirmadhū॑da॒kam Á Á
pā॒va॒mā॒nīssva॒styaya॑nīḥ Á
su॒dughā॒ hi paya॑svatīḥ Á
ṛṣi॑bhi॒ssaṃbhṛ॑tō॒ rasa॑ḥ Á
brā॒hma॒ṇēṣva॒mṛtaġ॑ hi॒tam Á Á
pā॒va॒mā॒nīrdi॑śantu naḥ Á
i॒maṃ lō॒kamathō॑ a॒mum Á
kāmā॒nthsama॑rdhayantu naḥ Á
dē॒vīrdē॒vaiḥ sa॒mābhṛ॑tāḥ Á Á
pā॒va॒mā॒nīssva॒styaya॑nīḥ Á
su॒dughā॒ hi ghṛ॑ta॒ścuta॑ḥ Á
ṛṣi॑bhi॒ḥ saṃbhṛ॑tō॒ rasa॑ḥ Á
brā॒hma॒ṇēṣva॒mṛtaġ॑ hi॒tam Á Á
yēna॑ dē॒vāḥ pa॒vitrē॑ṇa Á
ā॒tmāna॑ṃ pu॒natē॒ sadā Á
tēna॑ sa॒hasra॑dhārēṇa Á
pā॒va॒mā॒nyaḥ pu॑nantu mā Á Á

pavamānasūktam

prā॒jā॒pa॒tyaṃ pa॒vitram Á
śa॒tōdyā॑maġ hira॒ṇmayam Á
tēna॑ brahma॒ vidō॑ va॒yam Á
pū॒taṃ brahma॑ punīmahē Á Á
indra॑ssunī॒tī sa॒hamā॑ punātu Á
sōma॑ssva॒styā varu॑ṇassa॒mīcyā Á
ya॒mō rājā pramṛ॒ṇābhi॑ḥ punātu mā Á
jā॒tavē॑dā mō॒rjaya॑ntyā punātu Á
bhūrbhuva॒ssuva॑ḥ Á Á
taccha॒ṃ yōrāvṛ॑ṇīmahē Á
gā॒tuṃ ya॒jñāya॑ Á
gā॒tuṃ ya॒jñapa॑tayē Á
daivī sva॒stira॑stu naḥ Á
sva॒stirmānu॑ṣēbhyaḥ Á
ū॒rdhvaṃ ji॑gātu bhēṣa॒jam Á
śaṃ nō॑ astu dvi॒padē Á
śaṃ catu॑ṣpadē Á
ōṃ śānti॒śśānti॒śśānti॑ḥ Á Á

pavamānasūktam

prōkṣaṇa mantrāḥ

dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyām Á
a॒śvinō॒rbhaiṣa॑jyēna Á
tēja॑sē brahmavarca॒sāyā॒bhiṣi॑ñcāmi Á Á
dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyām Á
sara॑svatyai॒ bhaiṣa॑jyēna Á
vī॒ryā॑yā॒nnādyā॑yā॒bhiṣi॑ñcāmi Á Á
dē॒vasya॑ tvā savi॒tuḥ pra॑sa॒vē Á
a॒śvinōrbā॒hubhyām Á
pū॒ṣṇō hastābhyām Á
indra॑syēndri॒yēṇa॑ Á
śri॒yai yaśa॑sē॒ balā॑yā॒bhiṣi॑ñcāmi Á Á
a॒rya॒maṇa॒ṃ bṛha॒spati॒mindra॒ṃ dānā॑ya cōdaya Á
vāca॒ṃ viṣṇu॒ġ॒ sara॑svatīġ savi॒tāra॑ṃ ca vā॒jinam Á
sōma॒ġ॒ rājā॑na॒ṃ varu॑ṇama॒gnima॒nvāra॑bhāmahē Á
ā॒di॒tyān viṣṇu॒ġ॒ sūrya॑ṃ bra॒hmāṇa॑ṃ ca॒ bṛha॒spatim Á Á

pavamānasūktam

dē॒vasya॑ tvā savi॒tuḥ pra॑sa॒vē’śvinōrbā॒hubhyāṃ
pū॒ṣṇō hastābhyā॒ġ॒ sara॑svatyai vā॒cō
ya॒nturya॒ntrēṇā॒gnēstvā॒ sāmrājyēnā॒bhiṣi॑ñcā॒mīndra॑sya
tvā॒ sāmrājyēnā॒bhiṣi॑ñcāmi॒ bṛha॒spatēstvā॒
sāmrājyēnā॒bhiṣi॑ñcāmi Á Á

dē॒vāstvēndra॑jyēṣṭhā॒ varu॑ṇarājānō॒’dhastāccō॒pari॑ṣṭācca
pāntu॒ na vā ē॒tēna॑ pū॒tō na mēdhyō॒ na prōkṣi॑tō॒
yadē॑na॒mata॑ḥ prā॒cīna॑ṃ prō॒kṣati॒ yathsañci॑ta॒mājyē॑na
prō॒kṣati॒ tēna॑ pū॒tastēna॒ mēdhya॒stēna॒ prōkṣi॑taḥ Á Á

Á Á iti pavamānasūktaṃ samāptam Á Á

